
				এই পাতাটির মুদ্রণ সংশোধন করা প্রয়োজন। 
পত্রাবলী \ు సె
6ס ( প্রমদাবাবুকে লিখিত ) ঈশ্বরে জয়তি
গাজীপুর ৩রা মার্চ, ১৮৯০
পূজ্যপাদেষু,
আপনার পত্র এইমাত্র পাইলাম। আপনি জানেন না—কঠোর বৈদাস্তিক মত সত্ত্বেও আমি অত্যন্ত নরম প্রকৃতির লোক। উহাই আমার সর্বনাশ করিতেছে। একটুতেই এলাইয়া যাই, কত চেষ্টা করি যে, খালি আপনার ভাবনা ভাবি । কিন্তু বারংবার পরের ভাবনা ভাবিয়া ফেলি । এবার বড় কঠোর হইয়া নিজের চেষ্টার জন্য বাহির হইয়াছিলাম—এলাহাবাদে এক ভ্রাতার পীড়ার সংবাদ পাইয়া অমনি ছুটিতে হইল। আবার এই হৃষীকেশের খবর—মন ছুটিয়াছে। শরৎকে এক টেলিগ্রাম পাঠাইয়াছি, আজিও উত্তর আইসে নাই—এমন স্থান, টেলিগ্রাম আসিতেও এত দেরী ! কোমরের বেদনা কিছুতেই ছাড়িতে চায় না, বড় যন্ত্রণা হইতেছে। পওহারীজীর সঙ্গে আর দেখা করিতে কয়েক দিন যাইতে পারি নাই, কিন্তু তাহার বড় দয়া, প্রত্যহ লোক পঠাইয়া খবর নেন। কিন্তু এখন দেখিতেছি ‘উন্ট সমঝলি রাম –কোথায় আমি তাহার দ্বারে ভিখারী, তিনি আমার কাছে শিখিতে চাহেন ! বোধ হয় ইনি "এখনও পূর্ণ হয়েন নাই, কর্ম এবং ব্রত এবং আচার অত্যন্ত, এবং বড় গুপ্তভাব । সমুদ্র পূর্ণ হইলে কখনও বেলাবদ্ধ থাকিতে পারে না, নিশ্চিত। অতএব অনৰ্থক ইহাকে উদ্বেজিত করা ঠিক নহে স্থির করিয়াছি ; এবং বিদায় লইয়া শীঘ্রই প্রস্থান করিব। কি করি, বিধাতা নরম করিয়া যে কাল করিয়াছেন । বাবাজী ছাড়েন না, আবার গগনবাৰু ( ইহাকে আপনি বোধ হয় জানেন, অতি ধাৰ্মিক, সাধু এবং সহৃদয় ব্যক্তি ) ছাড়েন না। টেলিগ্রামে যদ্যপি আমার যাইবার আবশ্বক হয়, ষাইব ; যদ্যপি মা হয়, দুই-চারি দিনে কাশীধামে ভবৎসকাশে উপস্থিত হইতেছি। আপনাকে ছাড়িতেছি না—হৃষীকেশে লইয়া যাইবই, কোন ওজর আপত্তি চলিবে না। শোঁচের কথা কি বল্লিতেছেন ? পাহাড়ে জলের অভাব-স্থানের অভাব ? তীর্থ এবং সন্ন্যাসী-কলিকালের ? টাকা খরচ করিলে, সত্রওয়ালারা

